
Mit́ṭen Cẽṛẽ Ar Casa Hoṛ
Mit́  atore  casa  hoṛe  tahẽkana.  Ato  bahrere  mit́ṭen  khamar
tahẽkantaea. Mit́ dhao phosol aphor thoṛa din tayom mit́ṭen Cẽṛẽ
uniaḱ khetre tukạkeda. Thoṛa din tayom Cẽṛẽ do onḍege barea
bele keda. Ona bele khon bareakin hoponena. Ado ona khamar rege onko
do napaete jingi khemaoko ehoṕena. Inạ thoṛa cando tayom phosol
samṭao reaḱ okto seṭerena. Atoren sanam casa hoṛko akoaḱ phosol
samṭaoko  dhurạuena.  Nit  uni  Cẽṛẽ  ar  hopontae  eṭaḱ  ṭhạ̃i
calaḱ  hoyoḱtakoa. Mit́din maṭhre tahẽnkan Cẽṛẽ ko ańjomkeda,
ona khet ren mạlik do aćaḱ phosole samṭao lạgit́. Ona katha
ańjomte  Cẽṛẽ  hopon  bogetekin  botorena.  Un  jokhen  uni  eṅgat
Cẽṛẽ do tukạre bae tahẽkana. Tinre uni Cẽṛẽ ruạṛ hećena,
unre unkin hopon Cẽṛẽ sanam katha Eṅgat́tet́kin lạiadea, E go
teheńge nonḍe aboaḱ mucạt din. Teheń ńindạge eṭaḱ sećbon
senjoṅa.

Unre Eṅgat Cẽṛẽ roṛ ruạrkeda, unạḱ usạra do baṅ gidrạko.
Ińaḱ hudisre paseć gapa do phosol bako get́ samṭaoa. Ado uni
Cẽṛẽ aḱ katha sạriyena. Dosar din Casa ren hoṛko maṭhte bako
heć dareaḱte phosol hõ bako rakaṕ daṛeada. Ńuhum jokhen Casa
hoṛ khete hećena ar ńelkate bogete eger baṛakeda, ente phosol do
enkage menaḱtaea. Adoe menkeda, gapa doń get́ samaṭao rakaṕgea.
Onkin hopon Cẽṛẽ do casa aḱ katha ańjomte arhõkin botorena. Ado
arhõ tinre eṅgat́tet́kin lại baṛawadea, inạ mit́ kathage menkeda,
aloben tharbasaoḱa. Teheń hõ nonḍegebon tahẽna. Gapa do paseć
bako get́ rakaṕ daṛeaḱa.

Ado onkage hoyena. Casa hoṛ do bako hećlena. Onko hopon Cẽṛẽ
dokin hahaṛayena je ać eṅgat́ aḱ katha ghane ghane sạriḱ kana.
Inạ dosar din hõ casa do khete hećen khan, onkage ńelkeda are
egereda are memenkana, nunạḱ dhao menkatet́ rehõ phosol geget́ge
bako hećlena. Gapa ińtegeń samṭaoa. Casawaḱ ona katha hopon ko
ańjomkeda.  Ado  ać  eṅgat  ko  lạiadere  ać  eṅgat́e  menkeda,
gidrạko, noa khamar se tukạ bagiat́ reaḱ okto hećena. Teheń
ńindạge  delabon  eṭaḱ  ṭhạ̃ite.  Ado  unkin  Cẽṛẽ  hopon  unre
bogetekin hahaṛayena, niạ dhao do cet́ cekayena, gogo do cekate

calaḱe rebenena. Adokin kulikedere roṛ ruạṛkeda, ente calaoen bar
hapta  khon  Casa  hoṛ  do  eṭaḱ  hoṛaḱ  koyoḱ  horre  tahẽkana.
Eṭaḱko karonte ać do kạmi khone sa pharaḱlena. Menkhan nit do
aćaḱ  kạmi  aćge  purạu  lạgit́te  goṭakeda.  Onate  gapa  doe
hijuḱgea. Ona ńindạge Cẽṛẽ do aćren hopon ante ona ṭhạ̃i khon
eṭaḱ sećko calaoena.

Cecet́aḱ: Eṭaḱ hoṛaḱ goṛo hatao jahan bhul do baṅ kana. Menkhan
okte nạpitre kạmi ehoṕ ar purạuem monejoṅ khan, enḍekhan ona
kạmi reaḱ dạyik am nijetet́ge hatao hoyoḱtama.


